
He Whakatau

Me màtua pànui kia màrama rawa koe
ki ngà whàrangi 8–14 o tènei pukapuka.

He whakaràpopoto

Pànuihia te whakaràpopoto ki te àkonga.
Ao ake i te ata ka hìkoi haere a Màmà Rakiaki me àna
pìpì.  Engari ka tùpono mai he aituà.

He kupu whakataki

Kia kaha ki te whakamahi i ngà wheako, me ngà mòhio
o ngà àkonga.  Kia hàngai tonu te whakatenatena ki te
whakauru i ngà àkonga katoa.  Me whakatìtina rawa te
pùkenga tiro whakamua.  Matapakihia ngà kupu hou, me
mahi rawa te papa kupu me ngà whakaahua kei te uhi.
Me whakamaumahara hoki te àkonga kia pàtai ki a ia
anò, i te wà e pànui ana ia mai i te tìmatanga ki te mutunga
o te pànui.

Kua kite te àkonga i tètahi màmà rakiraki me àna pìpì
e hìkoi haere ana?  Mènà àe, he aha ètahi mea i kitea
e ia?

He wàhi haumaru te tàone hei wàhi hìkoi haere mò tètahi
màmà rakiraki me àna pìpì?  Matapakia ngà take
i haumaru ai, i kore ai e haumaru rànei.

He Matapaki

Tirohia te pai o te pànui a te àkonga

I te wà o te matapaki me pànui te àkonga i te katoa,
i tètahi wàhanga noa iho rànei, o te pukapuka ki a koe.
Kàtahi ka:
• whakanui, àta tatari, whakahau tika;
• titiro mènà e tika ana, e pai ana hoki (mà te tatau

i ngà hè), te rere o te reo;
• titiro mènà e màrama ana mà te whai i tètahi o ngà

huarahi e whai ake nei;
– te pàtai i ngà whakapuaki màramatanga me ètahi

e tika ana, à, whakaritea kia kòrero anò te àkonga
i tètahi wàhanga o te pakiwaitara ki àna kupu ake;

– te pàtai mò tètahi àhuatanga o te pakiwaitara, arà,
te kaupapa, te ritenga, ngà arià matua,
te raupapatanga, ngà kiripuaki;

– te whakatenatena i te àkonga mò tana tiro ki mua
i whakaputa ai ia i te wà o te whakataki.

Whakaarohia he aha atu hei mahi
mà te àkonga

Me whakahau te àkonga:
• ki te whakamahi anò i te pukapuka i te taha o te mìhini

rìpene kòrero, i tòna kotahi rànei;
• ki te whakaoti i tètahi o ngà hei mahi e pà ana

ki te pukapuka;

• ki te whakaharatau kia eke te àkonga ki tètahi atu
taumata.

He whakapuaki màramatanga
me ngà whakautu

1. I àrahi a Màmà Rakiraki i àna pìpì rakiraki
ki hea hìkoi ai?

2. He aha te aituà i tùpono mai ki a ràtou?
3. I pèhea te whakaora i a ràtou?
4. Mènà i reira koe, kua aha koe ki te whakaora

i a ràtou?
5. He aha te take i kore ai e pai te hìkoi haere

a Màmà Rakiraki me àna pìpì i tèrà wàhi?

1. Ki runga i ètahi ara me ètahi piriti, ki roto i tètahi
kòrere raima me ètahi mauwha.

2. I taka ràtou ki roto i tètahi puare.
3. I heke tètahi tangata patu ahi ki raro me te hiki

i a ràtou i roto i tòna pòtae.
4. Ka rerekè ngà whakautu.
5. Ka rerekè ngà whakautu.

He Mahere – Hei Tautoko i te Reo

E whai ake nei ètahi huarahi hei mahinga ngàtahi mà
ngà àkonga.  Tirohia ngà whàrangi kei te Tirohanga
Whànui mò ngà tino àhuatanga o te pukapuka nei.

Te pùtake

T He tìpako i ètahi rerenga whakamàrama mai
i te pukapuka.

He whakatakinga à-roro,
he whakaharatau

I mua i te pànui i te pukapuka, whakawhitiwhiti kòrero
ki te àkonga mò te pèhea o tà te màmà manu tiaki
i àna pìpì.  Matapakia tètahi màma rakiraki e ngana
ana ki te tiaki i àna pìpì i roto i te taiao o te tàone.
E ai ki te àkonga, he aha pea ètahi mòrearea ka
tùpono mai i a ia e whakahàereere ana i àna pìpì i
roto i te tàone?  Mà wai ràtou e whakaora ki te heipù
mai tètahi aituà ki te màmà rakiraki me àna pìpì?

Kia oti i te àkonga te pukapuka te pànui, whiriwhiria
ka ahatia e Màmà Rakiraki me àna pìpì, he aha hoki
ngà ratonga i tae mai ki te whakaora?  I pèhea taua
whakaora i a ràtou?

Whakarite kia wehe te àkonga i te whakaahutanga
o te hìkoi i te wàhanga e pà ana ki te aituà, kia
tautuhi ràtou i ngà mea matua o te aituà me te mahi
whakaora.

HE WHAKATAU, HE MATAPAKI, HE MAHERE

